
1.0 ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᐅᒪᑎᑦᑎᓂᕐᒧᑦ ᑲᑎᓐᓂᖅ 

ᒪᓕᒃᖢᑎᒃ ᐊᕕᒃᑐᖅᓯᒪᔪᒧᖅ 12.7.2, ᓄᓇᕘᑖᕈᑎᒧᑦ ᐊᖏᕈᑎᓂᒃ, ᐊᒻᒪᓗ ᓄᓘᔮᖕᓂᑦ ᓴᕕᒃᓴᕐᓂᐊᕐᕕᒃ ᐱᓕᕆᕝᕕᐅᔪᕐᒧᑦ 

ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᒃ 005, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) 

ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒃᓴᖏᑦ ᐃᓚᐅᔪᑦ ᐊᑐᐃᓐᓇᐅᑎᑦᑎᓗᑎᒃ ᐊᑯᓚᐃᓕᕇᒥᒃ ᐅᓪᓗᒥᒨᖓᓕᖅᑎᑦᑎᕙᒡᓗᑎᒃ 

ᐊᒃᑐᐊᔪᓂᒃ ᖃᐅᔨᓴᐃᓐᓇᕈᑎᖏᓐᓄᑦ ᐱᓕᕆᐊᓂᒃ ᓄᓇᓕᖕᓄᑦ ᐊᒃᑐᖅᑕᐅᓂᖅᐋᖑᔪᓄᑦ ᐹᕙᓐᓛᓐᑯᑦ ᓴᕕᒃᓴᕐᓯᐅᕐᑏᑦ 

ᑯᐊᐸᕇᓴᖓᑦᑕ (ᐹᕙᓐᓛᓐᑯᑦ) ᓄᓘᔮᖕᓂᑦ ᓴᕕᒃᓴᕐᓂᐊᕐᕕᒃ ᐱᓕᕆᕝᕕᐅᔪᕐᒧᑦ (ᐱᓕᕆᐊᖅ). ᑲᔪᓰᓐᓇᖅᑐᒥᒃ 

ᐅᔾᔨᕈᓱᐃᓐᓇᖁᓪᓗᒋᑦ ᐱᓕᕆᐊᒧᑦ−ᓇᓗᓇᐃᖅᓯᒪᓪᓚᕆᒃᑐᑦ ᐊᑐᕆᐊᓕᖏᓐᓂᑦ ᐊᒻᒪᓗ ᒪᓕᒋᐊᓕᖏᑦ, ᐊᒻᒪᓗ 

ᑲᔪᖏᖅᓴᐃᓗᑎᒃ ᐊᑑᑎᖃᑦᑎᐊᖅᑐᒥᒃ ᐃᓚᐅᓂᕐᒥᒃ ᐊᑕᖏᓗᒃᑖᕐᓗᒋᑦ ᑲᑎᒪᔩᑦ ᖃᐃᔨᓴᐃᓐᓇᕐᓂᕐᒧᑦ ᐱᓕᕆᓂᖏᓐᓂᑦ, 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᓪᓗᓕᖅᓯᓯᒪᔪᑦ ᐱᓕᕆᐊᒧᑦ ᐅᓪᓗᒥᒨᖓᓕᑎᑦᑎᓂᕐᒧᑦ ᑲᑎᒪᓂᕐᒥᒃ  ᐅᕗᖓ 

ᓄᓇᓕᖕᒧᑦ ᒥᑦᑎᒪᑕᓕᒃ ᐊᐃᕐᕆᓕ 16, 2018 ᐊᒻᒪᓗ ᐋᖅᑭᒃᓯᓯᒪᓗᑎᒃ ᑐᓴᐅᒪᑎᑦᑎᓂᕐᒧᑦ ᑭᐳᖃᕐᓂᖅ ᑕᐃᑲᓂ 

ᓄᓇᓕᖏᑦᑕ ᑐᓄᓂᖅ ᓴᐅᓂᖅ ᑯᐊᐸᒃᑯᖏᓐᓂᑦ 1:30-4:00 ᐅᓐᓄᒃᓴᒃᑯᑦ. 

 

ᑐᒪᐅᒪᑎᑦᑎᓂᕐᒧᑦ ᑲᑎᓐᓂᖅ ᑕᐃᑲᓃᓚᐅᖅᑐᖅ ᐅᓐᓄᒃᑯᑦ 7:00−ᒥᑦ 10:30−ᒧᑦ ᐊᑦᑕᑳᓕᒃ ᓄᓇᓕᖕᓂᑦ ᐱᙳᐊᕐᑯᖓᓂᑦ, 

ᑎᑎᕋᖅᓯᒪᔪᑦ ᐅᐸᒍᑎᔪᑦ 22 ᐃᓄᐃᑦ (ᐃᓚᐅᔪᖅ A: ᐊᑎᓕᐅᕐᕖᑦ ᑎᑎᖅᑲᑦ. ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐃᖅᑲᓇᐃᔭᖅᑎᖏᑦ ᐅᐸᒍᑎᓯᒪᓚᐅᖅᑐᑦ ᐃᓚᐅᓪᓗᑎᒃ ᓵᓚᒪᓐ ᐊᒨᓄ, ᖃᐅᔨᓴᐃᓐᓇᕐᓂᕐᒧᑦ ᐱᓕᕆᔨ ᐊᒻᒪᓗ ᔭᐃᑕ 

ᐅᕼᐅᑲᓐᓄᐊᒃ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II. ᐃᓚᒋᐊᒃᑲᓐᓂᕐᓗᒋᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ, ᑭᒡᒐᖅᑐᐃᔪᑦ ᓇᓗᓇᐃᖅᑕᐅᓯᒪᔪᓂᑦ ᑎᒥᐅᔪᓂᑦ ᐅᐸᒍᑎᖃᑕᐅᓯᒪᓚᐅᖅᑐᑦ 

ᑲᑎᒪᓂᕐᒥᑦ: 

 

▪ ᐹᕙᓐᓛᓐᑯᑦ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ: ᒥᒐᓐ ᓗᐊᑦ−ᕼᐅᐃᓕ, ᑐᑭᒧᐊᒃᑎᑦᑎᔨ ᓱᕋᐃᔭᐃᑦᑕᐃᓕᒪᓂᕐᒧᑦ 

ᑎᒥᐅᔪᓂᑦ 

▪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ: ᕙᐃ ᓄᑐᕗᐊᕐ, ᒪᓕᒃᑕᐅᔭᕆᐊᖃᖅᑐᓕᕆᔨ ᑲᒪᔨ 

  

ᑐᒪᐅᒪᑎᑦᑎᓂᕐᒧᑦ ᑲᑎᓐᓂᖅ ᐊᑐᐃᓐᓇᐅᑎᑦᑎᓚᐅᖅᑐᖅ ᐊᑕᖏᖅᑐᒥᒃ ᐅᓪᓗᒥᒨᖓᓕᖅᑎᑦᑎᓂᕐᒥᒃ ᑖᒃᑯᐊ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᓐᓂᒃ ᐱᓕᕆᐊᒧᑦ ᐊᒻᒪᓗ ᓇᓗᓇᐃᖅᓯᑦᑎᐊᖅᖢᓂ 

ᐊᑐᖅᑕᐅᔪᓐᓇᖅᑐᑦ ᐃᓄᓕᒫᓄᑦ ᐃᓚᐅᔪᒪᒃᐸᑕ ᑲᑎᒪᔩᑦ ᖃᐅᔨᓴᐃᓐᓇᕐᓂᕐᒧᑦ ᑲᔪᓯᓂᖏᓐᓂᑦ ᐊᒻᒪᓗ 

ᖃᓪᓗᓈᑎᑑᕇᕌᖓᑕ ᐃᓄᒃᑎᑑᖅᑕᐅᖃᑦᑕᓚᐅᖅᑐᑦ ᐊᑐᐃᓐᓇᐅᑎᑕᐅᓪᓗᓂ ᐃᓄᒃᑎᑐᑦ. ᐊᑐᖅᖢᑎᒃ ᑐᒪᐅᒪᑎᑦᑎᓂᕐᒧᑦ 

ᑲᑎᓐᓂᕐᒥᒃ, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᖅᓱᐃᓚᐅᖅᑐᑦ ᐊᒻᒪᓗ ᐊᑯᒃᑐᖅᖢᓂᔾᔪᒃ ᐃᓚᒋᐊᕈᑏᑦ 

ᐅᖃᐅᓯᒃᓴᑦ, ᐃᓱᒪᓘᑏᑦ, ᐊᒻᒪᓗ ᐱᖅᑯᑎᒃᑯᑦ ᐊᒻᒪᓗ ᓄᓇᓕᖕᓂᑦ ᖃᐅᔨᒪᔭᐅᔪᑦ ᐊᒃᑐᐊᔪᑦ ᑲᔪᓯᕙᓪᓕᐊᔪᒧᑦ 

ᓴᓇᔭᐅᓂᖓᓄᑦ ᓄᓘᔮᖕᓂᑦ ᓴᕕᒃᓴᕐᓂᐊᕐᕕᒃ ᐱᓕᕆᕝᕕᐅᔪᖅ. ᓇᐃᒡᓕᑎᖅᓯᒪᔪᖅ ᐅᖃᐅᓯᐅᓚᐅᖅᑐᓄᑦ ᐊᒻᒪᓗ 

ᐃᓱᒫᓘᑕᐅᓚᐅᖅᑐᓄᑦ ᐊᒃᑐᐊᔪᑦ ᐃᓕᕆᐊᒧᑦ ᑐᓂᔭᐅᔪᖅ ᓄᓇᓕᖕᓂᑦ ᐃᓚᒋᔭᐅᔪᓄᑦ ᓇᓂᐅᔭᔪᓐᓇᖅᑐᑦ ᐊᕕᒃᑐᖅᓯᒪᔪᖅ 

2 ᑕᕝᕙᓕ ᐅᓂᒃᑳᒥᑦ.  

 

1.1 ᐋᖅᑭᒃᓯᒪᓂᖏᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓄᓕᒫᓄᑦ ᑐᒪᐅᒪᑎᑦᑎᓂᕐᒧᑦ ᑲᑎᒪᓂᕐᓂᑦ 

ᑲᔪᖏᖅᓴᑦᑎᐊᖁᓪᓗᒋᑦ ᐅᐸᒍᑎᓂᕐᒧᑦ ᐃᓄᓕᒫᓄᑦ ᑐᒪᐅᒪᑎᑦᑎᓂᕐᒧᑦ ᑲᑎᓐᓂᕐᒧᑦ, ᐊᑕᖏᓗᒃᑖᖅᑐᓄᑦ ᑐᓴᐅᒪᑎᑦᑎᓂᕐᒧᑦ 

ᑭᐳᖃᓚᐅᖅᑐᑦ ᐃᓯᕐᕕᖓᓐᓂᑦ ᑐᓄᓂᖅ ᓴᐅᓂᖅ ᑯᐊᐸᒃᑯᖏᓐᓂᑦ ᐅᓐᓄᒃᓴᒃᑯᑦ ᑐᓵᔪᒪᓪᓗᑎᒃ ᓄᓇᓖᑦ ᐃᓱᒫᓘᑎᖏᓐᓂᒃ. 

ᐅᒃᓄᒃᑯᑦ ᓄᓇᓕᖕᓄᑦ ᑐᒪᐅᒪᑎᑦᑎᓂᕐᒧᑦ ᑲᑎᓐᓂᖅ ᐅᒃᑯᐃᖓᓚᐅᖅᑐᖅ ᐊᑕᖏᖅᖢᒋᑦ ᐃᓚᒋᔭᐅᔪᑦ ᐃᓄᓕᒫᓄᑦ. 

ᓂᐅᖅᑲᒐᐃᑦ ᐊᒻᒪᓗ ᑕᒧᓗᒐᐃᑦ ᐊᑐᐃᓐᓇᐅᑎᑕᐅᓚᖅᑐᑦ ᐊᒻᒪᓗ ᐃᓯᖅᐸᓪᓕᐊᔪᓄᑦ ᐊᒧᔭᐅᔾᔪᑎᒃᓴᖅᑕᖃᓚᐅᖅᑐᖅ 

ᑲᑎᒫᓂᒃᑎᓪᓗᒋᑦ. ᐊᑕᖏᖅᖢᒋᑦ ᐅᐸᒍᑎᔪᑦ, ᐃᓚᐅᓪᓗᑎᒃ ᒐᕙᒪᒃᑯᑦ, ᓴᓇᕝᕕᖕᒧᑦ ᑭᒡᒐᖅᑐᐃᔪᑦ ᐊᒻᒪᓗ 

ᐱᕙᓪᓕᐊᔪᓕᕆᔩᑦ, ᐊᐱᕆᔭᐅᔪᐃᓐᓇᐅᓚᐅᖅᑐᑦ ᐊᑎᓕᐅᖁᔭᐅᓪᓗᑎᒃ ᐊᒻᒪᓗ ᓇᓗᓇᐃᕐᓗᒍ ᓄᓇᓕᒃ ᐅᕝᕙᓘᓐᓃᑦ 

ᑎᒥᐅᔪᖅ ᑭᒡᒐᖅᑐᖅᑕᖓ. ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᓚᐅᖅᑐᑦ ᑲᑎᒪᓂᕐᒥᑦ ᖃᕆᑕᐅᔭᒃᑯᑦ 

ᓴᖅᑭᔮᖅᑎᑦᑎᓪᓗᑎᒃ ᐃᓚᐅᓪᓗᑎᒃ ᐅᖃᐅᓯᐅᓚᐅᖅᑐᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓐᓇᕐᓂᕐᒧᑦ 

ᑲᔪᓯᕙᓪᓕᐊᓂᖏᑦ, ᑐᕌᒐᖃᖅᖢᑎᒃ ᓄᓘᔮᖕᓂᑦ ᓴᕕᒃᓴᕐᓂᐊᕐᓂᕐᒧᑦ ᐱᓕᕆᕝᕕᐅᔪᒥᒃ, ᐃᓚᐅᓪᓗᓂ ᐊᑕᖏᓗᒃᑖᖅᖢᒍ 

ᐱᓕᕆᕝᕕᐅᔫᑉ ᐱᓕᕆᐊᖏᑦ ᐊᒻᒪᓗ ᐱᒻᒪᕆᐅᔪᑦ ᐃᓚᖏᑦ, ᐊᒻᒪ ᐱᓇᐃᓗᑕᐃᑦ ᓇᓗᓇᐃᖅᑕᐅᓚᐅᖅᑐᑦ ᐊᑐᖅᖢᑎᒃ 

ᐱᓕᕆᕝᕕᖕᒧᑦ ᓇᓗᓇᐃᖅᑕᐅᓪᓚᕆᒃᓯᒪᔪᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ.  

ᓴᖅᑭᔮᖅᑎᑕᐅᔪᖅ ᐱᐊᓂᒍᑎᖃᓚᐅᖅᑐᖅ ᐅᖃᓪᓚᒃᖢᑎᒃ ᖃᓄᖅ ᐱᔪᒥᓱᒃᑐᐃᑦ ᑎᒥᐅᔪᑦ ᐊᒻᒪᓗ ᓄᓇᓕᖕᓂᑦ ᐃᓚᒋᔭᐅᔪᑦ 

ᐃᓚᐅᔪᓐᓇᕐᒪᖔᑕ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓐᓇᕐᓂᕐᒧᑦ ᑲᔪᓯᕙᓪᓕᐊᓂᖏᓐᓂᑦ. ᐃᓄᓕᒫᑦ 

ᑲᔪᖏᖅᓴᖅᑕᐅᓚᐅᖅᑐᑦ ᐅᖃᐅᓯᒃᓴᖃᖁᔭᐅᓪᓗᑎᒃ ᐊᒻᒪᓗ ᐊᐱᖅᓱᖁᔭᐅᓪᓗᑎᒃ ᐊᒃᑐᐊᔪᓂᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑲᔪᓯᕙᓪᓕᐊᓂᖏᓐᓂᒃ, ᐱᓕᕆᓂᖏᓐᓂᒃ, ᐱᓕᕆᐊᑉ ᐊᒃᑐᐃᓂᖏᓐᓂᒃ, ᐊᒻᒪᓗ ᖃᓄᑐᐃᓐᓇᑦᑎᐊᖅ 

ᐃᓱᒫᓘᑎᓂᒃ ᐊᒃᑐᐅᔪᓄᑦ ᐱᓕᕆᐊᒧᑦ. ᑕᒪᕐᒥᒃ ᑎᑎᕋᖅᓯᒪᔪᑦ (ᐃᓚᐅᔪᖅ B – ᐅᖃᐅᓯᒃᓴᓄᑦ ᑕᑕᑎᕆᔾᔪᑏᑦ) ᐊᒻᒪᓗ 

ᐅᖃᐅᓯᒃᑯᑦ ᐅᖃᐅᓰᑦ ᐱᔭᐅᔪᓐᓇᓚᐅᖅᑐᑦ ᐃᓄᓕᒫᓄᑦ ᑐᒪᐅᒪᑎᑦᑎᓂᕐᒧᑦ ᑲᑎᒪᓂᕐᒥᑦ, ᐊᒻᒪ ᐅᖃᐅᓯᒃᑯᑦ ᐅᖃᐅᓰᑦ 

ᓂᐱᓕᐅᖅᑕᐅᓚᐅᖅᖢᑎᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᓐᓂᑦ, ᑭᒑᖅᑐᐃᔩᑦ ᐊᓯᖏᓐᓂᑦ 

ᑎᒥᐅᔪᓂᑦ ᐊᒻᒪᓗ ᐱᓇᔪᒃᑐᓄᑦ.  

 

1.2 ᑲᑎᒪᓂᕐᒧᑦ ᓱᓇᒃᑯᑖᑦ  

ᑕᐃᑲᓂ ᐃᓄᓕᒫᖅᑎᑦᑎᓂᕐᒥᑦ ᑲᑎᒪᓂᕐᒥᑦ, ᐅᑯᐊ ᑎᑎᖅᑲᖁᑏᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ: 

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕆᑕᐅᔭᒃᑯᑦ (PowerPoint) ᓴᖅᑭᔮᖅᑎᑦᑎᓂᖅ (ᖃᓪᓗᓈᑎᑐᑦ 

ᐊᒻᒪᓗ ᐃᓄᒃᑎᑐᑦ) 

▪ ᓄᓇᕘᑖᕈᑎ ᐊᖏᕈᑎ (ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) 

▪ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (ᖃᓪᓗᓈᑎᑐᑦ) 

▪ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᕙᑎᒧᑦ ᖃᐅᔨᓴᕈᑏᑦ ᕿᒥᕐᕈᐊᑦ (ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) 

▪ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2016-2017 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᑦ 

ᑖᒃᑯᓄᖓ ᐹᕙᓐᓛᓐᑯᑦ ᓄᓘᔮᖕᓂᑦ ᓴᕕᒃᓴᕐᓂᐊᕐᕕᒃ ᐱᓕᕆᐊᖅ (ᖃᓪᓗᓈᑎᑐᑦ) 

▪ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2017 ᐅᑭᐅᒃᑯᑦ ᐅᔭᕋᖕᓂᐊᕐᕕᖕᒧᑦ ᐳᓛᕐᓂᕕᓂᖓᓐᓄᑦ ᐅᓂᒃᑳᖅ 

(ᖃᓪᓗᓈᑎᑐᑦ) 

▪ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2017 ᐊᐅᔭᒃᑯᑦ ᐅᔭᕋᖕᓂᐊᕐᕕᖕᒧᑦ ᐳᓛᕐᓂᕕᓂᖓᓐᓄᑦ ᐅᓂᒃᑳᖅ 

(ᖃᓪᓗᓈᑎᑐᑦ) 

▪ ᐹᕙᓐᓈᓐᑐᑦ ᓄᓘᔮᖕᓂᑦ ᓴᕕᒃᓴᕐᓂᐊᕐᕕᖕᒧᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᑦ (ᖃᓪᓗᓈᑎᑐᑦ) 

▪ ᐅᖃᐅᓯᒃᓴᓄᑦ ᑕᑕᑎᕆᔾᔪᑏᑦ (ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) 

▪ ᓄᓇᙳᐊᑦ ᐱᓕᕆᕕᐅᑉ ᓄᓇᖁᑎᖏᓐᓂᑦ  

 

ᐅᓄᖅᑐᓕᐅᖅᓯᒪᔪᑦ ᑲᑎᒪᖃᑎᖃᖃᑦᑕᓂᕐᒧᑦ ᑎᑎᖅᑲᖁᑏᑦ, ᐃᓚᐅᓪᓗᑎᒃ ᓴᖅᑭᔮᖅᑎᑕᖅ, ᒪᓂᓴᐃᔾᔪᑏᑦ ᐊᒻᒪᓗ 

ᐅᐸᒍᑎᓂᕐᒧᑦ ᐊᑎᓕᐅᕐᕖᑦ, ᐱᔭᐅᔪᓐᓇᖅᑐᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᑕᐅᒃᑯᑦ ᐃᓄᓕᒫᓄᑦ 

ᓇᓗᓇᐃᔭᐅᑎᖏᓐᓂᑦ ᐅᕘᓇ www.nirb.ca ᐊᑐᕐᓗᑎᒃ ᓇᓕᐊᑐᐃᓐᓇᖅ ᕿᓂᕐᓂᕐᒧᑦ ᐊᑐᖅᑕᐅᕙᒃᑐᑦ: 

▪ ᐱᓕᕆᐊᖑᔪᑉ ᐊᑎᖓ: ᓄᓘᔮᖕᓂᑦ ᓴᕕᒃᓴᕐᓂᐊᕐᕕᒃ  

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 

▪ ᑐᒃᓯᕋᐅᑎᑉ ᓈᓴᐅᑖ: 123910 

 

1.3 ᓴᖅᑭᔮᖅᑎᑦᑎᓃᑦ  

ᐅᑯᐊ ᑐᓴᒃᑲᐃᔾᔪᑏᑦ ᐊᑐᕐᑕᐅᓚᐅᖅᑐᑦ ᒪᓂᓴᐃᓪᓗᑎ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓄᓕᒫᓂᒃ 

ᑐᒪᐅᒪᑎᑦᑎᓂᕐᒧᑦ ᑲᑎᒪᓂᕐᒧᑦ ᑲᑎᒪᖅᑳᖅᑎᓐᓇᒋᑦ: 

 

ᓈᓚᐅᑎᒃᑯᑦ 

ᐃᓄᓕᒫᓄᑦ ᑐᓴᒐᒃᓴᖅ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᐅᖃᐅᓯᖃᑦᑕᕐᓗᓂ ᒥᑦᑎᒪᑕᓕᐅᑉ ᐅᖃᓪᓚᒡᕕᖓᒍᑦ 

ᐃᒪᐃᓕᖓᖁᔭᐅᓪᓗᑎᒃ ᒪᕐᕈᐊᖅᑎᑦ ᐅᓪᓗᖅ ᑕᑯᒃᓴᐅᑎᑕᐅᕙᒡᓗᓂ ᒫᔾᔨ 16, 2018-ᒥᑦ ᐊᐃᕐᕆᓕ 16, 2018−ᒧᑦ. 

 

ᐊᑭᓐᓇᕐᒥᐅᑕᑦ 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐳᓛᕆᐊᓚᐅᖅᑳᖅᑎᓐᓇᒋᑦ ᒥᑦᑎᒪᑕᓕᖕᒧᑦ, ᓄᓇᓕᖕᓂᑦ ᐃᓚᒋᔭᐅᔪᑦ ᐊᒻᒪᓗ 

ᓄᓇᓕᖕᓂᑦ ᑎᒥᐅᔪᑦ ᐃᓚᐅᓪᓗᑎᒃ ᕼᐋᒪᓚᒃᑯᑦ ᑎᑎᕋᕐᕕᖓᑦ ᐃᒪᐃᖁᔭᐊᓚᐅᖅᑐᑦ ᐃᑲᔪᖁᔭᐅᓪᓗᑎᒃ ᐃᓕᖅᑲᐃᓗᑎᒃ 

http://www.nirb.ca/

ᐊᑭᓐᓇᕐᒥᐅᑕᕐᓂᒃ (ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) ᐃᓗᐊᓂ ᒥᑦᑎᒪᑕᓕᐅᑉ, ᓇᓗᓇᐃᔭᐃᓯᒪᓪᓗᑎᒃ ᐅᓪᓗᖓᓂᑦ, 

ᖃᔅᓯᒧᐊᕐᓂᖓᓂᒃ ᐊᒻᒪ ᐱᔾᔪᑖᑕ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᑎᒪᓂᖓᓐᓄᑦ. 

2.0  ᑲᑎᒪᓂᕐᒥᑦ ᑎᑎᕋᖅᑕᐅᓚᐅᖅᑐᑦ ᑕᐃᑲᙵᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓄᓕᒫᓂᒃ 

ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒥᑦ  

ᐅᖃᐅᓯᒃᓴᑦ, ᐃᓱᒫᓘᑏᑦ, ᐊᒻᒪᓗ ᐊᐱᖅᑯᑏᑦ 

ᑖᓐᓇ ᐊᕕᒃᑐᖅᓯᒪᔪᖅ ᓇᐃᒡᓕᑎᕆᓯᒪᓪᓗᓂ ᐊᖃᐅᓯᐅᓚᐅᖅᑐᑦ ᐊᒻᒪᓗ ᐃᓱᒫᓘᑕᐅᓚᐅᖅᑐᑦ ᓴᖅᑭᑕᐅᓚᐅᖅᑐᖅ ᑕᒪᒃᑮ 

ᐅᖃᐅᓯᒃᑯᑦ ᐊᒻᒪᓗ ᑎᑎᖅᑲᑎᒍᑦ ᓄᓇᓕᖕᓂᑦ ᑐᒪᐅᒪᑎᑦᑎᓂᕐᒧᑦ ᑲᑎᓐᓂᕐᓂᑦ ᐊᒃᑐᐊᔪᑦ ᖃᐅᔨᓴᐃᓐᓇᕐᓂᕐᒧᑦ ᓄᓘᔮᖕᓂᑦ 

ᓴᕕᒃᓴᕐᓂᐊᕐᕕᖕᒥᑦ. ᑕᒪᒃᑯᐊ ᐅᖃᐅᓯᒃᓴᐅᓚᐅᖅᑐᑦ ᐃᑲᔫᑎᖃᕐᓂᐊᖅᑐᖅ ᑲᑎᒪᔩᑦ ᓇᓗᓇᐃᔭᐃᓗᑎᒃ ᑭᓱᑦ 

ᑲᒪᒋᔭᐅᔭᕆᐊᖃᕐᒪᖔᑕ ᐅᕝᕙᓘᓐᓃᑦ ᐃᓱᒪᒋᔭᐅᔭᕆᐊᖃᕐᒪᖔᑕ ᐱᓕᕆᓂᓕᒫᖏᓐᓂᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᓐᓂᒃ ᑕᕘᖓ ᓄᓘᔭᕐᓂ ᓴᕕᒃᓴᕐᓂᐊᕐᕕᖕᒧᑦ.  

 

ᖃᐅᔨᒪᓂᐊᖅᐳᓯ ᐅᖃᐅᓯᐅᓚᐅᖅᑐᓕᒫᑦ ᐊᕕᒃᑐᖅᓯᒪᔪᒧᑦ ᐃᓕᔭᐅᓯᒪᖕᒪᑕ ᐃᒪᐃᖃᑎᒌᓄᑦ ᓴᖅᑭᔮᖁᓪᓗᒋᑦ 

ᐱᓇᐃᓗᑕᓪᓗᐊᑕᖏᓐᓂᑦ ᐅᖃᐅᓯᐅᓚᐅᖅᑐᓂᑦ ᑐᒪᐅᒪᑎᑦᑎᓂᕐᒧᑦ ᑲᑎᓐᓂᕐᓂᑦ ᐊᒻᒪᓗ ᐱᓕᕆᐊᕐᒧᑦ 

ᐅᓪᓗᒥᒨᖓᓕᖅᑎᑦᑎᓂᕐᒧᑦ ᑲᑎᒪᓂᕐᒥᑦ.  

 

2.1 ᐱᓇᐅᓗᑕᐃᑦ ᐊᒃᑐᐊᔪᑦ ᐅᓯᑲᖅᑕᕐᓂᕐᒧᑦ  

▪ ᐊᐱᖅᑯᑏᑦ ᐊᒻᒪᓗ ᐃᓱᒫᓘᑎᑦ ᐊᒃᑐᐊᔪᑦ ᓯᑯᓂᑦ ᓯᖁᒥᑎᕆᓂᕐᒧᑦ ᐊᒻᒪᓗ ᓱᓕ ᑕᐃᒪᐃᓐᓂᐊᕐᒪᖔᑕ 

▪ ᐃᓱᒫᓘᑎ ᐹᕙᓐᓛᓐᑯᑦ ᒪᓕᙱᒻᒪᑕ ᐊᖏᕈᑎᒥᖕᓂᒃ ᐃᓄᖕᓄᑦ, ᕿᙳᐊ ᐊᑐᖅᑕᐅᔪᒃᓴᒫᖑᖕᒪᑦ ᑎᑭᑉᐸᒃᑐᓄᑦ 

ᐊᕐᕌᒍᑕᒫᑦ ᐊᒻᒪᓗ ᑐᓚᒃᑕᕐᕕᒃ ᓄᒃᑎᕋᔭᖅᖢᓂ ᐃᒃᐱᑭᑦᑐᕐᔪᐊᒧᑦ.  

▪ ᐅᓯᑲᖅᑕᖅᑐᖃᖃᑦᑕᕐᒪᖅ ᐊᖑᓇᓱᒡᕕᖕᓂᑦ ᐊᒻᒪᓗ ᐊᒥᓱᓗᐊᑦ ᐅᒥᐊᕐᔪᐊᑦ ᐸᒡᕕᓵᕆᖕᒪᑕ 

ᐊᖑᓇᓱᒡᕕᐅᕙᒃᑐᓂᑦ. 

▪ ᖃᐅᔨᓴᐃᓐᓇᕐᓂᖅ ᐅᒥᐊᕐᔪᐊᓂᑦ ᐅᓯᕙᒃᑐᓂᒃ ᓴᕕᒃᓴᕐᓂᑦ ᑲᒪᒋᔭᐅᑦᑎᐊᒃᑲᓐᓂᕆᐊᓕᒃ, ᓴᖅᑭᖂᔨᖕᒪᑦ 

ᕿᙳᐊᓂᑦ ᐅᒥᐊᕐᔪᐊᑦ ᐅᑕᖅᑭᔪᑦ ᐅᓯᓕᖅᓱᖅᑕᐅᓂᕐᐊᓂᕐᒧᑦ ᑭᓴᖅᓯᒪᑦᑎᐊᖃᑦᑕᙱᒻᒪᑕ ᐊᒻᒪᓗ 

ᑎᒃᑕᐅᕙᒃᖢᑎᒃ.  

▪ ᐃᖅᑲᓇᐃᔭᖅᑐᖃᒃᑲᓐᓂᕆᐊᓕᒃ ᖃᐅᔨᓴᐃᓐᓇᕐᓂᐊᖅᑐᓂᒃ ᐅᒥᐊᕐᔪᐊᒥᑦ ᐱᓕᕆᓗᑎᒃ ᐊᒻᒪᓗ 

ᓯᒡᔭᖓᓂᑦᑕᐅᖅ.  

 

2.2 ᐱᓇᐅᓗᑕᐃᑦ ᐊᒃᑐᐊᔪᑦ ᐳᔪᕐᒧᑦ 

▪ ᓄᓇᓕᒃ ᐃᓱᒫᓘᑎᓕ ᑕᖅᓴᖓ ᐊᔾᔨᒋᔪᓐᓃᖃᑦᑕᕐᓂᖓᓄᑦ ᐅᐱᕐᖓᓵᒃᑯᑦ ᑭᑯᒥᑦ ᖃᓕᕇᓕᖅᓱᖅᑕᐅᔪᓂᑦ 

ᑐᓚᒃᑕᕐᕕᖕᒥᑦ. 

▪ “ᐹᕙᓐᓛᓐᑯᑦ ᖁᖃᖅᓯᒪᔪᑦ ᐊᒃᑐᐃᓂᐊᕐᓂᕋᐃᖦᖢᑎᒃ ᐊᖑᓇᓱᒃᑎᓂᒃ ᐃᖃᓪᓕᐊᖃᑦᑕᕐᓂᑯᓂᒃ ᕿᙵᐊᓄᑦ. 

ᒫᓐᓇ ᐃᖃᓗᖃᕈᓐᓃᖅᑐᖅ. ᐳᔪᖅ ᐊᒃᑐᐃᓯᒪᔪᖅ ᐃᖃᓗᖕᓂᑦ. ᑲᖏᖅᑐᒑᐱᐅᑉ ᖃᓂᒋᔮᓄᑦ 

ᐃᖃᓪᓕᐊᖃᑦᑕᓕᖅᑐᑦ ᒫᓐᓇ. ᑮᓇᐅᔭᑎᒍᑦ ᐃᑲᔪᖅᑕᐅᓂᐊᖅᐹᑦ ᐊᖑᓇᓱᒃᑏᑦ ᐹᕙᓐᓛᓐᑯᓐᓂᑎ 

ᐃᒪᐃᑎᑦᑎᓕᕐᓂᖏᓐᓄᑦ ᐃᖃᓗᖕᓂᖅ?” 

 

2.3 ᐱᓇᐅᓗᑕᐃᑦ ᐊᒃᑐᐊᔪᑦ ᖃᒃᑕᕐᕕᖕᒧᑦ 

▪ ᒥᑦᑎᒪᑕᓕᐅᑉ ᒥᑦᑕᕐᕕᖓ ᐊᓄᕌᖅᑕᐅᒐᓗᐊᖅᑎᓪᓗᒋ ᓱᓕ ᒪᑭᑕᓲᖅ, ᖃᓄᐃᓗᐊᒧᓪᓕ ᐹᕙᓐᓛᓐᑯᑦ 

ᐅᐊᔭᓕᖕᒥᒃ ᐊᕙᓗᓕᖅᓯᓯᒪᙱᓚᑦ ᐊᑕᖅᕕᖓᓂᑦ? 

 

2.4 ᐱᓇᐅᓗᑕᐃᑦ ᐊᒃᑐᐊᔪᑦ ᐃᖅᑲᓇᐃᔮᒧᑦ 

▪ ᓄᓇᓕᖕᓂᑦ ᐃᓄᐃᑦ ᐱᔪᒥᒍᓱᒃᑐᑦ ᐃᖅᑲᓇᐃᔮᓂᑦ ᐅᒥᐊᕐᔪᐊᒥᑦ. 

▪ ᐃᓄᐃᑦ ᒥᑦᑎᒪᑕᓕᖕᒥᑦ ᕿᓂᖅᑐᑦ ᐃᖅᑲᓇᐃᔮᓂᑦ ᑕᐃᑲᓂᑦ ᐅᔭᕋᖕᓂᐊᕐᕕᖕᒥᑦ ᐊᒻᒪᓗ ᐹᕙᓐᓛᓐᑯᑦ 

ᐃᖅᑲᓇᐃᔭᓕᖅᑎᑦᑎᕙᓪᓕᐊᓇᑎᒃ.  



7 

 

▪ ᑐᓴᖃᑦᑕᖅᑐᑦ ᐃᓄᐃᑦ ᐊᓂᑕᐅᖃᑦᑕᕐᓂᖏᓐᓄᑦ ᐹᕙᓐᓛᓐᑯᓐᓂᑦ. 

▪ ᖃᓄᐃᓗᐊᒧᑦ ᐱᓕᒻᒪᒃᓴᓂᕐᒧᑦ ᐃᑲᕐᕋᐃᑦ ᐊᒃᐸᓯᒋᐊᖅᓯᒪᓕᖅᐸᑦ ᐊᒻᒪᓗ ᖃᓄᐃᓗᐊᒧᑦ 

ᐊᔾᔨᒌᖏᕐᔪᐊᖅᑐᐊᓘᕙᒃ ᐃᓄᐃᑦ ᐃᖅᑲᓇᐃᔭᖅᑏᑦ (ᒥᑭᓐᓂᖅᓴᖅ) ᐅᑯᓄᖓ ᐃᓅᒋᑦᑐᓄᑦ (ᐊᒥᓲᓂᖅᓴᐃᑦ)? 

▪ ᐃᓄᐃᑦ ᐃᖅᑲᓇᐃᔭᖅᑏᑦ ᓇᐃᓴᐅᑎᖏᑦ ᐅᓄᕈᓐᓃᖅᐊᓪᓕᐊᔪᑦ ᐊᕐᕌᒍᒐᓚᖕᓂᑦ. ᐹᕙᓐᓛᓐᑯᑦ ᕿᓂᕆᐊᓖᑦ 

ᖃᓄᖅ ᐃᖅᑲᓇᐃᖅᑎᑦᑎᒃᑲᓐᓂᕈᓐᓇᕐᒪᖔᑦ ᐃᓄᖕᓂᒃ. “ᑖᓐᓇ ᑐᕌᖅᑕᐅᓇᓱᐊᖅᑐᑦ ᑎᑭᑕᐅᔪᓐᓇᕐᒫᑦ?”  

▪ ᐃᓄᖕᓂᒃ ᐃᖅᑲᓇᔭᖅᑎᑖᕐᖢᑎᒃ ᐊᔪᙱᓐᓂᓕᒫᕐᓂᓗᑦ ᐊᒻᒪᓗ ᐃᓄᐃᑦ ᐊᔾᔨᒌᒃᑎᑕᐅᓗᑎᒃ ᐊᒻᒪᓗ 

ᐊᐱᔪᓐᓇᕐᓂᖃᑦᑎᐊᖅᑎᑕᐅᓗᑎᒃ ᑕᐃᒃᑯᑎᑐᓇᖅ ᑲᓇᑕᐅᑉ ᓂᕆᐊᕐᓂᕐᒥᐅᑎᑐᑦ. 

▪ ᐱᓕᒻᒪᒃᓴᔭᐅᓗᑎᒃ ᐃᓄᐃᑦ ᐃᖅᑲᓇᐃᔭᕆᐊᒧᑦ ᐅᔭᕋᖕᓂᐊᕐᕕᖕᒥᑦ. ᐃᒃᐱᒍᓱᒡᓗᑎᒃ ᐊᒻᒪᓗ ᓈᓚᒍᓐᓇᕐᓗᑎᒃ 

ᓄᓇᓕᖕᓂᑦ ᐃᓄᐃᑦ, ᐊᑕᐅᓯᑐᐊᕐᒥᒃ ᐅᖃᐅᓯᖃᖏᓪᓗᑎᒃ ᑕᐃᒪᐃᑦᑐᓐᓇᕌᖓᑦ. 

▪ ᐳᓴᓐᖏᑦ ᐃᓄᐃᑦ ᐃᖅᑲᓇᐃᔭᖅᑎᑯᑎᖏᑕ ᑐᕌᒐᕆᔭᐅᙱᒻᒪᑦ. ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 

ᐃᕚᓪᓕᕈᑎᒃᓴᖏᓐᓄᑦ ᐊᖏᕈᑎ 25% ᐃᓅᔭᕆᐊᖃᕐᒪᑕ. 

▪ 14 ᐃᓄᐃᑦ ᖁᕝᕙᓯᖕᓂᖅᓴᒧᑦ ᐃᖅᑲᓇᐃᔮᒧᑦ ᐃᓕᔭᐅᓚᐅᖅᑐᑦ. ᖃᔅᓯᑦ ᐃᓅᙱᑦᑐᑦ ᐊᔾᔨᒌᒥᑦ 

ᑕᐃᒪᐃᓪᓗᐊᕐᑐᒥᑦ? 

▪ ᐃᓄᐃᑦ ᐱᓕᕆᒃᑳᓘᖕᒪᑕ ᐊᒻᒪᓗ ᐃᖅᑲᓇᐃᔭᖅᑎᑦᑎᔩᑦ ᑕᑯᔪᓐᓇᖅᑐᑦ ᐊᔪᙱᓐᓂᖏᓐᓂᒃ ᐃᖅᑲᓇᐃᔮᓂᒃ 

ᐱᓕᒻᒪᒃᓴᑎᑕᐅᙱᒃᑲᓗᐊᖅᓗᑎᒃ, ᑕᐅᑐᖕᓃᓐᓇᒃᑰᕐᓗᑎᒃ. ᖃᓪᓗᓈᑎᑐᑦ ᐱᐅᓯᖓᑦ ᐃᖅᑲᓇᐃᔭᓕᖅᑎᑦᑎᓂᖅ 

ᐱᓕᒻᒪᒃᓴᓯᒪᔪᓂᒃ ᐅᕝᕙᓘᓐᓃᑦ ᐃᓕᓐᓂᐊᖅᓯᒪᔪᓂᒃ ᐃᖅᑲᓇᐃᔮᕐᒧᑦ.  

▪ ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᓴᓂᖃᔭᒃ ᐊᒻᒪᓗ ᐃᒡᓗᓕᒃ ᕿᓂᖅᑐᑦ ᐃᑲᔪᖅᑕᐅᔪᒪᓪᓗᑎᒃ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐹᕙᓐᓛᓐᑯᑦ ᑐᓂᓯᖁᔭᐅᓪᓚᕆᒃᖢᑎᒃ ᐃᖅᑲᓇᐃᔮᓂᒃ ᐃᓄᖕᓄᑦ. ᐊᒥᓱᑦ 

ᕿᓂᕐᒪᑕ ᐃᖅᑲᓇᐃᔮᓂᒃ. 

▪ ᐹᕙᓐᓛᓐᑯᑦ ᐊᖏᔪᖅᑳᒃᑯᕕᖓᑦ ᐃᓂᖃᓪᓗᐊᖅᑐᖅ ᒥᑦᑎᒪᑕᓕᖕᒥᑦ ᖃᓪᓗᓈᓂᐅᙱᑦᑐᖅ 

ᐊᑐᐃᓐᓇᐅᑎᑦᑎᖁᓪᓗᒋᑦ ᐊᒥᓲᓂᖅᓴᓂᒃ ᐃᖅᑲᓇᐃᔮᓂᒃ ᐃᓄᖕᓄᑦ. 

 

2.5 ᐊᓯᖏᑦ ᐱᓇᐃᓗᑕᐃᑦ 

▪ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᖁᔭᐅᔪᑦ ᐊᔾᔨᓕᐅᕈᑎᓕᖕᓂᒃ ᖃᖓᑦᑕᓲᓂᒃ ᑕᑉᐹᙵᑦ 

ᐊᔾᔨᓕᐅᖅᓯᔪᓐᓇᖅᑐᓂᒃ ᖃᐅᔨᓴᕈᑏᑦ/ᖃᐅᔨᓴᐃᓐᓇᕐᓂᕐᒧᑦ ᐊᔾᔨᖑᐊᑦ ᑕᐹᙶᖅᓯᒪᔪᓂᒃ 

ᓴᖅᑭᔮᖅᑎᑦᑎᖁᓪᓗᒋᑦ ᑐᑭᓯᔭᐅᑦᑎᐊᖁᓪᓗᒍ ᐱᓕᕆᕝᕕᐅᔪᖅ. ᐅᑯᐊᖑᔪᓐᓇᕐᓂᕋᐅᔪᖅ ᐃᖃᓗᖕᓂᑦ 

ᑲᒻᐸᓂᐅᔪᖅ. 

▪ ᑲᓄᐃᓕᐅᕈᓐᓇᖅᐊᖅ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᓱᐃᖁᓪᓗᒋᑦ ᓄᓇᓕᖕᓂᑦ? 

▪ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᒪᔭᐅᑎᖃᓚᐅᙱᑦᑐᑦ ᒥᑦᑎᒪᑕᓕᖕᒥᑦ ᐃᓱᒫᓘᑕᐅᔪᓂᑦ ᐊᕐᕌᒍᓂᑦ 

ᖄᖏᖅᑐᓂᑦ.  

▪ ᒥᑦᑎᒪᑕᓕᖕᒥᐅᑦ ᓂᐱᖏᑦ ᑐᓴᖅᑕᐅᔪᓐᓇᙱᒻᒪᑕ ᐊᒻᒪᓗ ᐃᓱᒪᒃᓴᓯᐅᕈᑕᐅᔪᓐᓇᕐᓂᑎᒃ.  

▪ ᓄᓇᕗᑦ ᑯᐊᔅ ᕿᒧᒃᓯᐅᔾᔪᐊᕐᓂᖅ ᓄᖅᑲᕐᓂᖃᓲᖅ ᕿᙳᐊᓂᑦ, ᓱᓕᔪᒥᒃ ᐱᖅᑯᓯᓪᓚᕆᖕᒧᑦ ᐱᓕᕆᓂᐅᔪᖅ. 

ᖃᐅᖁᔭᐅᖃᑦᑕᖅᓯᒪᔪᖅ ᓂᕆᔭᖅᑐᖁᔭᐅᓪᓗᑎᒃ ᐱᓕᕆᕝᕕᖕᒧᑦ ᑭᓯᐊᓂ ᐊᓴᒋᔭᐅᖃᑦᑕᖅᑐᑦ ᓂᕿᓂᒃ 

ᑎᒡᓕᖕᓂᖃᖅᑕᐅᓪᓗᑎᒃ.  

▪ ᐅᒃᐱᕈᓱᒃᑐᖅ ᐱᐅᓂᖅᐹᖅ ᓂᕈᐊᕆᔭᐅᔪᓐᓇᖅᑐᖅ ᒪᑐᓗᒍ ᐹᕙᓐᓛᓐᑯᑦ. 

▪ ᐹᕙᓐᓛᓐᑯᑦ ᐱᔪᒪᒃᑲᓐᓂᖅᓯᒪᔪᑦ ᐊᖏᓂᖅᓴᒥᒃ ᑐᓚᒃᑕᕐᕕᖕᒥᑦ ᐊᖏᒡᓕᒋᐊᖁᓪᓗᒋᑦ ᐅᓯᑲᖅᑕᖅᑕᖏᑦ ᐊᒻᒪᓗ 

ᐊᑐᕐᓗᑎᒃ ᐊᖏᓂᖅᓴᓂᒃ ᓄᓇᓯᐅᑎᓂᒃ ᐅᓯᑲᖅᑕᕐᓂᐊᖅᑐᓂᒃ ᐊᖏᖅᑕᐅᓯᒪᙱᓐᓂᖏᓐᓄᑦ 

ᓄᓇᓯᐅᑎᑯᑖᖕᒧᑦ ᐊᖅᑯᑎᑯᑖᖕᒧᑦ. ᐹᕙᓐᓛᓐᑯᑦ ᐊᖏᓂᖅᓴᓂᒃ ᓄᓇᓯᐅᑎᓂᒃ ᐅᓯᑲᖅᑕᐅᑎᑖᕐᓂᐊᖅᐹᑦ? 

▪ ᐃᓱᒪᓘᑏᑦ ᐅᕕᓂᖕᒧᑦ ᐊᔾᔨᒌᖏᑦᑐᓄᑦ ᐱᐅᒃᓴᑎᓐᓃᑦ ᑐᕌᖅᑐᑦ ᐃᓄᒃᓄᑦ ᐹᕙᓐᓛᓐᑯᓐᓂᑦ ᐊᒻᒪᓗ 

ᐃᓱᒫᓘᑎᑕᓕᒃ ᑕᐃᑲᓂ ᐱᑕᖃᕐᓂᖓᓂᑦ ᐊᔾᔨᒌᖏᑦᑎᑦᓂᕐᒥᑦ ᖃᓄᖅ ᑲᒪᒋᔭᐅᖃᑦᑕᕐᓂᖏᑦ.  

 

3.0 ᓇᐃᓪᓕᒋᐊᖅᓯᒪᔪᖅ ᐊᒻᒪᓗ ᐃᓱᖓ  

ᓄᓇᓕᖕᓂᑦ ᐃᓚᒋᔭᐅᔪᑦ ᒥᑦᑎᒪᑕᓕᖕᒥᐅᑦ ᐃᓚᐅᓚᐅᖅᑐᑦ ᐅᓐᓄᒃᑯᑦ ᑐᓴᐅᒪᑎᑦᑎᓂᕐᒧᑦ ᑲᑎᓐᓂᕐᒥᑦ ᓴᖅᑮᓚᐅᖅᑐᑦ 

ᐊᐱᖅᑯᑎᓂᒃ, ᑐᓂᓯᓪᓗᑎᒃ ᐃᓱᒫᓘᑎᒥᖕᓂᒃ ᐊᒻᒪᓗ ᐅᖃᐅᓯᒃᓴᒥᖕᓂᒃ, ᐊᒻᒪᓗᑦᑕᐅᖅ ᐅᖃᒪᔭᐅᑎᖃᖅᖢᑎᒃ ᐊᒃᑐᐊᔪᓂᒃ 

ᐅᓯᖃᖅᑕᕐᓂᕐᒧᑦ, ᐳᔪ, ᐊᒃᑕᕐᕕᒃ ᐊᒻᒪᓗ ᐃᖅᑲᓇᐃᔭᖅᑐᓄᑦ ᐃᓄᕐᓃᑦ ᐊᒃᑐᐊᔪᓂᒃ ᓄᓘᔮᖕᓂᑦ ᓴᕕᒃᓴᕐᓂᐊᕐᕕᖕᒥᑦ 

ᐱᓕᕆᐊᒧᑦ. ᐅᖃᐅᓯᒃᓴᐃᑦ ᐊᒻᒪᓗ ᐃᓱᒫᓘᑎᑦ ᓴᖅᑭᑕᐅᔪᑦ ᐃᓄᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒥᑦ ᑭᐅᔭᐅᓚᐅᖅᑐᑦ 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᑐᑭᓯᒃᑲᓐᓂᕈᑏᑦ ᑐᓂᔭᐅᓚᐅᖅᖢᑎᒃ ᐹᕙᓐᓛᓐᑯᓐᓂᑦ 

ᐊᒻᒪᓗ/ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐃᖅᑲᓇᐃᔭᖅᑎᖏᓐᓂᑦ ᑕᐃᒪᐃᑦᑕᕆᐊᖃᖄᖓᑦ. 

ᐅᖃᐅᓯᒃᓴᐃᑦ ᐊᒻᒪᓗ ᐃᓱᒫᓘᑎᑦ ᓴᖅᑭᑕᐅᔪᑦ ᐃᑲᔪᖅᓯᓂᐊᖅᑐᑦ ᓇᓗᓇᐃᔭᐃᓗᑎᒃ ᑭᓱᓂᒃ ᑲᒪᔨᔭᖃᕆᐊᖃᕐᒪᖔᑦ 

ᐅᕝᕙᓘᓐᓃᑦ ᐃᓱᒪᒋᔭᖃᕆᐊᖃᕐᒪᖔᑦ ᑕᐃᑯᖓᓗᒃᑖᖅ ᓄᓘᔮᖕᓂᑦ ᓴᕕᒃᓴᕐᓂᐊᕐᕕᒃ ᐱᓕᕆᐊᕐᒧᑦ ᖃᐅᔨᓴᐃᓐᓇᕐᓂᕐᒧᑦ 

ᐱᓕᕆᐊᑦ ᐊᒻᒪᓗ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᒃᑐᐃᓂᕐᒧᑦ ᖃᐅᔨᓴᕈᑎᖏᓐᓂᑦ ᐊᔾᔨᒋᐸᓗᒃᑕᖏᓐᓂᑦ 

ᐱᓕᕆᐊᓄᑦ ᓄᓇᕘᒥᑦ. 

ᐃᓚᐅᔪᖅ A − ᐊᑎᓕᐅᕐᕖᑦ ᑎᑎᖅᑲᑦ 

ᐃᓚᐅᔪᖅ B − ᐅᖃᐅᓯᒃᓴᓄᑦ ᑕᑕᑎᕆᔾᔪᑏᑦ 


